
ROMANA et MATRITENSIS

Canonizationis Beati |osephmariae Escriva de Balaguer sacerdotis fundatoris so-
cietatis sacerdotalis sanctae Crucis et Operis Dei (1902-1975)

DECRETUM SUPER MIRACULO

Beatus losephmaria Escriva de Balaguer natus est Barbastri in Hispania
die 9 mensis lanuarii anno 1902. Sacrum Presbyteratus Ordinem anno 1925
Caesaraugustae recepit. Divina ductus impulsione die 2 mensis Octobris an-
no 1928 Opus De condidit, cunctis ita chrigtifidelibus viam sternens ad
sanctitatem in mundo prosequendam apostolatumque exercendum, in fideli
nempe adimpletione laboris cuiusque professionalis omniumque dierum offi-
ciorum. Egregia sanctitatis fama praestans, pie e vita migravit Romae die
26 mensis lunii anno 1975. Summus Pontifex loannes Paulus Il die 17
menss Mai anno 1992 in Petriana Area eum in Beatorum numerum rettulit.

Etiam post sollemnem beatificationem prodigiosae salutis restitutiones
haud paucae Beati |osephmariae intercessioni tributae sunt, quas inter sa-
natio rapidissima, completa et duratura doctoris Emmanuelis Nevado Rey,
medici traumatologi annorum 60, a morbo quem Collegium Medicorum
Congregationis de Causis Sanctorum his verbis descripsit: cancerizatio radio-
dermitis chronicae gravis, quae in tertio stadio inveniebatur neque in pristinum
restitui poterat, in manibus, per annos triginta progrediens. Idem Collegium
statuit morbi prognosim fuisse infaustam nullumgque medicum remedium in
casu fuisse adhibitum.

Qua super mira sanatione, quae mense Novembri anno 1992 in loco dic-
to Almendralgjo (in Hispania) evenit, instructa est Inquisitio dioecesana
apud Curiam archiepiscopalem Emeritensem Augustanam-Pacensem a die
12 mensis Maii anno 1994 usque ad diem 4 mensis lulii eiusdem anni.
Cuius Inquisitionis iuridica forma et vis agnitae sunt per decretum huius
Congregationis die 26 mensis Aprilis anno 1996.

Servato iuris ordine, idem prodigialis eventus propositus est in primis
examini Collegii Medicorum apud eandem Congregationem instituti. Cuius
sodales congregati in coetu diei 10 mensis lulii anno 1997 praeter naturae
vires et modum praefatam sanationem contigisse unanimo consensu &ffir-
maverunt. Deinde eadem sanatio disceptationi theologicae est subiecta die 9
mensis lanuarii anno 1998 in Congressu Peculiari Consultorum Theologo-

rum. Postea de ipsa hac re actum est die 21 mensis Septembris anno 2001
in Sessone Ordinaria Patrum Cardinadium et Episcoporum, Ponente
Em.mo ac Rev.mo Cardinali Pio Laghi, in Palatio Apostolico coadunato-
rum. Et in utrogue Coetu, dubio proposito hum de miraculo constaret
beati losephmariae Escrivd de Balaguer intercessione a Deo patrato, as
tantes omnes suffragium protulerunt affirmativum.

Facta demum de hisce omnibus rebus Summo Pontifici loanni Paulo 11
per subscriptum Cardindlem Praefectum accurata relatione, Sanctitas Sua,
vota Congregationis de Causis Sanctorum excipiens rataque habens, man-
davit ut decretum de praedicta mira sanatione conscriberetur.

Quod cum rite esset factum, accitis ad Se hodierna die Cardinalibus in-
frascripto Praefecto necnon Causae Ponente meque Antistite a Secretis Con-
gregationis ceterisqgue de more convocandis eisgue astantibus Beatissimus
Pater declaravit: Constare de miraculo a Deo patrato, intercedente beato
losephmaria Escriva de Balaguer, Sacerdote, Fundatore Societatis Sacerdotalis
Sanctae Crucis et Operis Dei, videlicet de rapidissma ac peracta stabilique sa-
natione doctoris Emmanuelis Nevado Rey a « cancerizzazione di radiodermite
cronica grave al 3° stadio, infase di irreversibilitax.

Voluit autem Sanctitas Sua ut hoc decretum publici iuris fieret et in ac-
ta Congregationis de Causis Sanctorum referretur.

Datum Romae, die 20 mensis Decembris A. D. 2001.

IOSEPHUS card. SARAIVA MARTINS
Praefectus

£8 Eduardus Nowak
archiep. tit. Lunensis, a Secretis

SIPONTINA-VESTANA

Canonizationis Beati Pii a Pietrelcina (in saec.: Francisci Forgione) sacerdotis
profess Ordinis Fratrum Minorum Capuccinorum (1887-1968)

DECRETUM SUPER MIRACULO

Beatus Pius a Pietrelcina (in saec.. Franciscus Forgione) die 25 mensis
Maii anno 1887 natus est in pago vulgo dicto Pietrelcina, intra fines archi-
dioecesis Beneventanae. Ordinem Fratrum Minorum Capuccinorum ingres-

